
Tomaten                                                                                    (Text/Lyrics : Mista Wicked)

Überoi Tomaten
I hobs in olle Grässn und i hobs in olle Arten
I konns nimma seng, i geh scho nimma in mein Garten
Weil… Do draussen san überoi Tomaten… überoi Tomaten

Tomaten…
I hobs in olle Grässn und i hobs in olle Arten
I konns nimma seng, i geh scho nimma in mein Garten
Weil… Do draussen san überoi Tomaten…

I dram scho vo Tomaten, kon scho gornimma schlaffn
I konns need dafressn, alloa kon is need schaffn
I hob soo vui, I glaab, I soiads verkaffn, oder
i fahr in Tierpark und verfuadads an de Affen

Wenn du oa hom mogst, dann brauchstas bloß song
So vui wiast du mogst, i helf da aa drong
Wenn Tomaten leb´n dan, nachad dad i´s daschlong
Nimm so vui wiast nemma konnst, brauchst mi need frong

I kannt a ganz Land mit Tomaten ernährn
Dees is da Wahnsinn, wia si dee vermehrn
Wia i zu soo vui Gmias kimm, konn i need erklärn
I konn need glaam, daß de mia olle khean

I brauchad 10 Johr, daß i´s olle verzehr
Do habtz Tomaten! Leid: Kemmz olle her
1000 san scho roud und 1000 san no grea
I konns nimma seng, i gibs olle her

Überoi Tomaten…

I lod eich ei, dann koch I eich Tomaten-Reis
Oder mein roudn selber-züchten Tomaten-Mais
Anschließend gibt’s a leckeres Tomaten-Eis
I koch eich jeden nur erdenklichen Tomaten-Scheiß

Woit meine Pflanzl scho vernichten mit Tomaten-Leis
Hob i need übers Herz brocht, need bei dem Tomaten-Preis
I hob soo vui, daß i auf Zielscheim mit Tomaten schmeiß´ 
Mir wead ganz anders, wenn i heid in a Tomaten eine-beiß´

Überoi Tomaten…


